
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Орос хэлнээс орчуулсан Т. Содномдаржаа

	 

	 

	 


ШИНЭ ТОГОО ТАВИХАД БОЛСОН ЦАЙЛЛАГА

	 

	Нэгдүгээр зочин:

	— Морилогтун, эрхмүүд ээ, наашаа морилогтун! сэтгүүлчидтэй ч бид хамгийн сайн дотно харьцдаг юм. За тэгээд... гэтэл,

	Хоёрдугаар зочин:

	— Танд баяр хүргэе гэсэнд Гуравдугаар хүн,

	— Баярлалаа. Гэвч чухам над яагаад баяр хүргэснийг би ойлгосонгүй гэв.

	Хоёрдугаар зочин:

	— Яагаа вэ шинэ тогоо тавьсанд чинь! гэхэд нь

	— Өө!.. Тийм ээ тийм!.. Тогоо тавьсанд минь л тэгсэн байна шүү дээ, тийм үү? Тогоогүйгээр юу ч болохгүй. Тогоо гэдэг чинь ёстой чухал зүйл байгаа юм! гэв.

	— За цайллагын өрөөнд орцгооно уу!.. Нэг нэг хундага хатуу харыг дарчихъя!.. Губернатор гуай ч мөн буцахгүй дээ. Одоо л энд ирэх ёстой юм сан гэж нэг нь өгүүллээ.

	 

	* * *

	 

	Дөрөвдүгээр зочин:

	— Таныг үзсэн юм шиг санагдах юм. Хаана үзлээ дээ? гэхэд нь

	Тавдугаар хүн:

	— Таныг бас нэг их үзсэн царай байх юм. Би таныг мэдэх л бололтой юм. Байзнаарай, та яргын газар хаалга босгож дууссаны нээлтийн цайллага дээр байгаагүй биз? гэсэнд

	— Үгүй, байгаагүй. Эзэнтэн минь өдөрт хэд хэдэн цайллага болно гэхээр алинд нь гэж амжих вэ дээ?

	Тэр өдөр чинь таны дуулгаварт зарц шилний завод дээр нэмэлт яндан тавих цайллагад очсон билээ гэв.

	— Ээ зайлуул, би тэр цайллагад чинь очиж чадаагүй юм. Тэгэхэд одоо болтол амьтны арааны шүлс асгаруулсан... тийм шувуу хоолон дээр өгсөн гэж манай нөхөд ярьж билээ. Очиж чадаагүй минь л харамсалтай! Гэвч хүн чинь юм болгонд л амжиж байж яаж чадах вэ дээ! гэхэд нь

	— Хүүе байгаарай, байгаарай! Та чинь Японоос худалдаж авсан хөлөг онгоцыг анхны нь аялалд оруулахад байлцсаныг би саналаа гээд

	— Нээрээ тийм хөлөг онгоцны цайллагад би байсан юм. Би ч гэсэн таныг саналаа.

	Цөцгий түрхсэн нарийн боов идэж байхыг тань би ажсан юм гэсэнд

	— Ээ нөхөр минь цайллагын өмнө би нэг жаал жуул юм чихчихсэн байсан учир мах харахаас л дургүй хүрч байж билээ гэв.

	 

	* * *

	 

	Нэгдүгээр зочин:

	— Эдний тавьсан тогоо чинь ямар тогоо вэ гэхэд,

	Хоёрдугаар зочин:

	— За мэдэхгүй! Тогоо л бол тогоо биз, ямар ч байсан угаалгын тогоо л биш юм даг гээд,

	— Тавтай зооглоорой. Миний дотор муу, хоол шингэхээ байжээ гэхэд нь,

	— Таны дуулгаварт зарцынх ч мөн л тийм. Яагаад ч юм бэ цөмөөрөө л хоол шингэхээ байж гэж ярьцгаах болжээ. Ямар нэгэн халдварт өвчин биш байгаа. Би биедээ үргэлж соод авч явдаг юм. Танд хэрэгтэй юү? Би танд чимх соод өгье, залгингуутаа дээрээс нь юмаар даруулчих гэсэнд

	— Гялайлаа, танд... Одоо би соод биедээ авч явдаг болъё... За даа мөн ч аятайхан байна гээд,

	— Ёх аятайхан боллоо. Эдний хойлгоор хийсэн хуурга мөн сайхан аа, ид ид гэхэд нь

	— Гялайлаа, би давхраатай хуушуураас иднэ гэв.

	 

	* * *

	 

	Ямар нэгэн хүн:

	— Тэр бүдүүн эрийг хэн гэдэг юм бэ мэдэх үү гэхэд нөгөө нэг нь,

	— Аль нь вэ? Тэр архи ууж байгаа юу?

	— Үгүй тэр нь гэж заахад

	— Гартаа гадил барьсан уу? гэснээ

	— Үгүй! Хажуугийн нь гэсэнд

	— Тэр хүйтэн мах идэж байгаа юу? гээд

	— Үгүй дээ үгүй, тэр лүү зүтгэж байгаа хүн гэхэд нь

	— Мэдэхгүй надтай хааяа дайралддаг л юм гэвч хэн болохыг нь би мэдэхгүй. Лав хоол сайн зооглодог эр байна билээ гэв.

	 

	* * *

	 

	Нэгдүгээр зочин:

	— Энэ цайллага болоогүй сэн бол, ээ бурхан минь бид уулзахгүй байх сан даа! Дээр үед таны дуулгаварт зарц намайг хүүхэд байхад талийгаач эцэг минь хөтлөөд өдөр болгон Мусульман шашны ах дүүгийн нөхөрлөлийн гишүүд дээр очдог сон. Даваа гарагт Усклодарт, мягмарт Касымпашид, лхагвад Чюрюклюкад, пүрэвт Мевлянекапад тус тус очдог сон гэхэд нь:

	Хоёрдугаар зочин;

	— Янз янзын хоол мөн их байдаг сан! Том дугуй тавиурт янз янзын багтаж ядсан хоол ирдэг сэн. Тэгээд цөмийг нь идчихдэг байж билээ! гэсэнд

	— Уг нь идэхдээ биш, аятайхан ярилцаж суух даа шүү дээ гэв.

	— Тэгэлгүй яах вэ! Та элэг идэхгүй юү? гэхэд нь

	— Байцаатай котлет нь дээр ээ. Маш сайхан хийдэг юм байна лээ гээд

	— Энүүхэндээ л гэхэд энэ чинь юун завод байна даа? гэсэнд,

	— Ээ харла аа, над мэдэх юм алга. Хэрэв машинаар нь харвал машины завод ч байж магадгүй гэв.

	— Том завод байна шүү! гэхэд нь

	— Тийм ээ. Иргэншил урагшаа давшиж байна! Та татсан скумбрия үзээрэй. Мөн ч сайхан шүү! гээд

	— Саяхан Америк манайд атомын машин өгнө гэж сонин дээр бичсэн байсан. Энэ завод маань атомын үйлдвэрлэл арай биш байгаа гэтэл нь

	— Тийм ээ, эд чинь «Тогоо» могоо гээд л чалчаад байна шүү гэсэнд

	Хэн нэг нь:

	— Тууз хайчлахгүй юм бол уу? гэвэл өөр нэг нь:

	— Мужийн сайдыг л хүлээгээд байгаа бололтой гэв.

	— Энэ заводын эзэн нь хэн юм бэ? гэхэд нь

	— Нэг америк л байгаа биз гээд

	— Арай ч биш байх аа. Тэр чинь ийм өгөөмөр найр хийхгүй! Завод ч манайх аа. Харин архи усны захиргаа хоёрын хэнд нь хамаарч байна гэдэг л сонин байна гэсэнд,

	— Энд усны захиргаа ямар хамаатай юм бэ? Энэ чинь ус үйлдвэрлэхгүй юм байгаа биз дээ? Тэгэхээр энэ маань ямар завод байдаг билээ? гэв

	— Тогоо цэвэрлэх завод гэнэ ээ, гэхэд нь

	— Өө тэгвэл тогоо нь цагаан будаагаар архи нэрэхэд зориулсан юм байлгүй, тэгэхээр монополын захиргаанд байх хэрэг... Энэ хүн бараг цайллага болгон дээр үзэгдэх юм гээд

	— Ширээний голд байгаа энэ хүмүүс юун улс вэ, мэдэх үү? гэхэд нь

	— Уригдсан депутатууд. Та маргааш энэ нээлт дээр очих уу... Юу билээ дээ..? Ер нь тэнд л нэг юм болох байх аа? гэсэнд

	— Заавал очно оо! Очихгүй байхаар эвгүй юм. Бүйлэг нь амтгүй юм аа, та амсав уу? гэв.

	 

	* * *

	 

	Нэг хүн:

	— Нөхөд минь, манай орны дэвшил юуны өмнө энэ... заводоос шалтгаалах болно гэхэд

	Нөгөө нь тасалж:

	— Хэрвээ өдөр болгон нэг завод нээгдэж байвал... Хавч яасан сайхан амттай юм бэ? гээд,

	— Өчигдрийн дайллага дээр өгсөн хавчийг та идэв үү. Үгүй мөн амттай шүү. Энэ хүүхдийг хэн гэдэг юм бэ? Хүү минь чи юү идэх вэ? Алим уу, жүрж үү, хуушуур уу? Дуртайгаа ав хүү минь!.. гэтэл.

	— Чимээгүй бай! нэг хүн ирэв бололтой! гэв.

	— Хэн бэ энэ чинь? гэхэд нь

	Фабрикийн эзэн л байх, үгүй бол сайд ч байж мэднэ. Эсвэл ерөнхий захирагч ч байж магадгүй! Ингэхэд нөхөр минь би таныг мэддэг болсноос хойш удаж байна. Бид бараг бүх цайллага дээр уулзалдах юм. Тэгээд асуух гэхээр нэг л эвгүй юм... Уучлаарай, Та чинь ингэхэд хэнбугай байна даа гэсэнд

	— Би юу? Яагаа вэ нөгөөх.... Чимээгүй? Тогооны тухай ярьж байна сонсъё! гэв.

	 

	* * *

	 

	Хүндэт иргэд ээ! Тезгяхтарага цахилгаан станцын дөрөвдөх тогоог тавьсантай холбогдуулан та бүхэнд баяр хүргэе! Өнөөдөр бид энэ тогоог ашиглалтад оруулж будаалга хийж байна. Уул тогоог бид америкийн ямар ч тусламж дэмжлэггүйгээр биеэ дааж тавьсан болно.

	Манай баг Унгарын багийг 3:0-ийн харьцаагаар хожиход бидний зориг шийдвэр, хүч санаачилга шийдвэрлэх хүчин зүйл болсныг хэлэх хэрэгтэй. Тогоог тавихын тул зуухны төвд зөвхөн америкийн гурван техник, хоёр инженер, дөрвөн мастер оролцсон юм аа. Тогоог тавихад дээр дурдсанаас өөр гаднын хүч байгаагүй учир бид дан өөрсдийнхөө хүчээр тавьсан гэж хэлж болох юм. Харин тогоог тавьсны дараа тогоонд байгаа ус буцлахгүй байгаа шалтгааныг удаан эрж билээ. Тэгээд тогоо зуухаасаа зургаан метр зайтай тавигдсаныг мэдээд гайхаж билээ. Тогоо маань маш хүнд учир түүний дээр тусгай зуух барих нь зайлшгүй шаардагдав. Энэ тогоотой зэрэгцүүлэх юм ойрх дорнодод ч байхгүй, Балканы хойг дээр ч байхгүй. Тогоо маань тугалга зэсээр бүтсэнийг бодох хэрэгтэй. Тэгээд энэ бүх байдлаас болж тогоонд хоёрхон газар нүх гаргасан юм аа. Эдгээр нүхийг бид ёстой Америкийн талаас ямар ч туслалцаагүйгээр тагласан билээ. Юугаар яаж таглав? гэвэл олс, эмнэлгийн хөвөн, хар давирхайгаар тагласан. Нүхээр ус гоожсоор байгаа авч одоо улам бага болж, доорх галаа унтрааж чадахгүй болжээ. Хэрвээ Теркосоос усаа өгөхгүй гай дайрахгүй бол бид одоо ч гэсэн та нарын нүдэн дээр тогоог шалгаж болно.

	Харин үнэндээ гэхэд Кабакчы Мустафийн бослогын үед энэ цуутай тогоог янычарууд хүрээлж байжээ1. Тэгээд дараа нь уул тогоог их эзэнтэн Халиль-Пашин дөчин хөлтийн өргөөнд аваачиж тэнд мусульман шашинтны сарын тооллын нэгдүгээр сарын арванд үзэмтэй будаа чанаж ядуучуудыг амттай хоолоор дайлдаг байлаа. Дараа нь хөлөг онгоц дээр мөн л тогоо болж байжээ. Уул тогоонд арван сэнж бий бөгөөд бид нэг сэнж нэмж хийгээд завод дээрээ тавьсан юм. Энэ тогоонд... гэх мэтчилэн хүндэт хүн ярьж гарлаа.

	 

	* * *

	 

	Нэгдүгээр зочин,

	— За нөхөд өө энэ ч тогооныхоо тухай нуршиж гарлаа. Би ч явлаа!.. гэхэд Хоёрдугаар зочин

	— Би ч гэсэн явъя даа!.. Маргааш нөгөө цайллага дээр юү билээ дээ.... За ер нь тэнд л уулзъя гээд

	— Тэгье л дээ! Баяртай гэхэд нь

	— Сайн яваад хариарай! гэв. Энэ үед

	— Сайх тогоо болбоос... гээд л шинэ тогоо тавьсныг тохиолдуулан хэлэх үгээ илтгэгч үргэлжлүүлж байлаа.

	 


“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номын гарчиг

	 

	Хэрэв би эмэгтэй байсан сан бол доо

	Мэс засалчдын их хурал

	Хүн хэрхэн галзуурсан нь

	Энэ чинь хаанахын юм бэ

	Төрөлх нутаг минь дэвжин дээшилтүгэй 

	Уйлахгүй байх бэрх ээ!

	«Заан» хэмээх хочтой Хамдийг хэрхэн баривчилсан нь

	Цагаан толгойн эхний үсэг

	Нэг бүдрэхээрээ долоо бүдэрдэг

	"Гайхамшигт" толь

	Ес суртахууны хичээл дээр

	Та хэчнээн л юм хэрэгтэй гэж үзэж байна

	Чийдэнгийн шонд хүлээстэй хүн

	Шивэгчин авах гэсэн нь

	Зааварлагч ирэх гэнэ

	Үгээгүй хоосон мандтугай!

	Сүрьеэгээр өвчлөх хэрэгтэй болсон нь

	Цөмөөрөө л бүтээн босгогчид

	Шерменди хэзээ төрөө вэ

	Хүүхдийг битгий уйлуул

	Энэ над падгүй

	Шинэ тогоо тавихад болсон цайллага дээр

	Хэрвээ ялаа байхгүй сэн бол

	Нарийхан бөгөөд сайхан

	Одоогийн хүүхдүүд ийм л болж

	Бичгийн хэв

	Битгий донгос

	Улаан лоольтой хөөцөлдсөн нь 

	Дэлхий дээр хамгийн тарган хаан бясаа хоёр 

	Талбайн цаг

	 


“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номын Хэвлэн нийтлэлийн мэдээлэл

	 

	Азиз Несин

	 

	Хэрэв би эмэгтэй байсан сан бол

	 

	Орос хэлнээс орчуулсан Т. Содномдаржаа

	 

	Засан найруулсан Ш. Цэрэнрагчаа 

	Хавтас чимэглэлийг В. Одгийв

	Техн. ред. Г. Долгоржав

	Хянагч Д. Цэгмэд, П. Норов

	 

	* * *

	 

	Хэвлэлтэд 1962 оны 9-р сарын 29-ний өдөр.

	Хэв. хуудас. 6 

	Хэв. нэгж хуудас 9,84.

	Хэвлэсэн тоо 8000. 

	Цаасны хэмжээ 84х108 1/32. 

	Б— 10320. 

	Зах. №56

	 

	* * *

	 

	Сүхбаатарын нэрэмжит Хэвлэлийн Комбинат.

	Улаанбаатар, Сүхбаатарын талбай 2.

	
Notes

		[←1]
	 Османы эзэнт улсын 1826 онд устсан байнгын цэрэг, Стамбульд байсан Янычарын суман өөрийнхөө аяны тогоог хотын нэг талбай дээр хөмөрсөн нь бослогын эхлэлт болсон гэдэг.

